
				এই পাতাটির মুদ্রণ সংশোধন করা প্রয়োজন। 
\5 c &
এই যে শাক্যবংশীয় শ্রমণটা সুখে বেণুবনমধ্যে বাস করিতেছে। উহাকে হত্যা করিয়া আমি দেববন্দিত তদীয় পদ পাইতে ইচ্ছা করি । ৭ ।
যে মিত্র দ্বারা শত্রুক্ষয় করা যায় না। যশোলাভ করা যায় না এবং মান বৃদ্ধি হয় না এরূপ মিত্রের আবশ্যক কি । ৮ ।
অতএব, এই নগরবাসী মহাধন তাহাকে নিমন্ত্রণ করিয়াছে । কল্য প্রাতে ঐ দান্তিক শ্রমণ ভিক্ষুগণসহ পুরমধ্যে আসিবে। রাজমার্গে প্রবেশ করিবামাত্র তাহার সম্মুখে ক্রোধান্ধ ধনপাল-নামক হিংস্র হস্তীকে ছাড়িয়া দিতে অনুমতি কর । ৯, ১০ ।
দেবদত্ত এইকথা বলিলে মিত্রবৎসল রাজা বুদ্ধের প্রভাবের বিষয় চিন্তা করিয়া কিছুই উত্তর দিলেন না এবং অধোমুখ হইয়া রহিলেন । ১১। রাজার সৌহাৰ্দ্দলাভে দুর্দান্ত দেবদত্ত তথা হইতে নির্গত হইয়া মহামাত্রকে পারিতোষিক স্বরূপ নিজ হারটা প্রদান পূর্বক বলিয়াছিল যে প্রাতঃকালে ভিক্ষুগণবেষ্ঠিত একটা শ্রমণ পুরমধ্যে আসিবে। তুমি তাহার সম্মুখে ক্ষিপ্তহস্তীটী চালনা করিবে। রাজা এই কথা বলিয়াছেন । ১২, ১৩ ।
মহামাত্র দেবদত্তের বাক্য শ্রবণ করিয়া “তথাস্তু” এই কথা বলিয়াছিল। মূখগণ মেষদলের ন্যায় প্রায়ই গতানুগতিক হইয়া
থাকে । ১৪ |
সৰ্ববজ্ঞ ভগবান পাপমতিদিগের সেইরূপ অভিপ্রায় জানিতে পারিয়াও পঞ্চশত ভিক্ষুগণসহ প্রাতঃকালে তথায় আসিয়াছিলেন । ১৫ । অতঃপর হস্তিপককর্তৃক চালিত ক্রোধান্ধ হিংস্ৰহস্তী শুণ্ডদ্বারা মহাবৃক্ষ আকর্ষণ করিয়া তাহার অভিমুখে ধাবিত হইয়াছিল। ১৬।
হস্তীট পরিচয় বা তীক্ষ অস্কুশেরও আয়ত্ত ছিল না। সে খলস্বভাব বিদ্বানের ন্যায় বিদ্বেষপরায়ণ ও মদদ্বারা মলিনীকৃত ছিল। ১৭।
\లిసె

